
ئەمـــڕۆ لـــە زۆر لـــە وڵاتانـــدا شـــەڕ و توندوتیـــژی بـــە 
هەمـــوو شـــێوازەكانیەوە پـــەرەی ســـەندووە و بەهۆیـــەوە 
دڵەڕاوكـــێ  تووشـــی  مرۆڤایەتـــی  كۆمەڵگـــەی 
تووشـــی  وڵاتەكانیشـــیان  و  بۆتـــەوە  نائارامـــی  و 
ناســـەقامگیری و كارەســـات هاتـــوون، ئەفعانســـتان 
ــێك  ــراق و بەشـ ــەن و عێـ ــا و یەمـ ــووریا و لیبیـ و سـ
ــیا و ئەفریقیـــا، بەدەســـت شـــەڕ  لـــە وڵاتانـــی ئاسـ
و توندوتیژییـــەوە دەناڵێنـــن و تونـــدڕەوی و تیـــرۆر 
ژیانـــی لـــە هاووڵاتییـــان تـــاڵ كـــردووە، هەڵبەتـــە 
تونـــدڕەوی،  بـــۆ  سەركێشـــی  بـــۆ  زۆرن  هـــۆكار 
ناوچەكـــەدا  لـــە  تونـــدڕەوی  فكـــری  بەتایبەتـــی 
خەڵكێكـــی  پێناوەشـــدا  لـــەم  كـــردووە.  گەشـــەی 
زۆری ســـڤیل بووەتـــە قوربانـــی و رەوشـــی ژیانـــی 
ئاســـاییش لـــەو شـــوێنانەی كـــە تونـــدڕەوی تێدایـــە 
ــە  ــە خزێنراونەتـ ــەو توێژانـــەش كـ ــۆزە. یەكێـــك لـ ئاڵـ
لـــە  گەنجانـــن،  توندڕەوییـــە  هـــزری  ئـــەو  نـــاو 
خـــوا  ســـایەی  لـــە  ئەگەرچـــی  كوردستانیشـــدا 
و شـــەونخوونی هێزەكانـــی پۆلیـــس و ئاســـایش و 
زۆر  دیاردەیـــە  ئـــەو  خەڵكەكـــەی،  چاوكراوەیـــی 
كەمـــە و بـــە شـــوێنانی دیكـــە بـــەراورد ناكـــرێ، 

بـــەڵام لەبـــەر ئـــەوەی كوردســـتانیش كەوتۆتـــە نـــاو 
جەرگـــەی ئـــەو وڵاتانـــەی كـــە تیـــرۆر و توندوتیـــژی 
ـــە پروشكەكانیشـــی  ـــردووە، بۆی ـــەی ك تیایانـــدا گەش
ـــەم  ـــی ئ ـــەزان و دوژمنان ـــەون و ئەگـــەر ناح ـــەر دەك ب
ئەزموونـــەی كوردســـتان بۆیـــان هەڵكـــەوێ، پەنـــا بـــۆ 

توندوتیـــژی دەبـــەن. 
ــان  ــتان خۆمـ ــی كوردسـ ــەی خەڵكـ ــەوەی ئێمـ ــۆ ئـ بـ
توندوتیـــژی  ئافاتـــی  لـــە  نیشـــتمانەكەمان  و 
ـــەك خەریكـــی  ـــەر لای ـــە ه ـــەر ل ـــن، پێویســـتە ب بپارێزی
تازەپێگەیشـــتوو  گەنجانـــی  و  لاوان  پێگەیاندنـــی 
بیـــن، بـــە شـــێوەیەك كـــە ئینتیمـــای نەتەوەیـــی و 
خۆشەویســـتیی نیشـــتمانیان لـــە دڵـــدا بەهێـــز بكەیـــن، 
ـــزان  ـــە خێ ـــێ تێكـــڕای كۆمەڵگـــە ب ـــۆ ئەمـــەش دەب ب
و حكوومـــەت و بـــواری پـــەروەردە و رۆشـــنبیری 
یەكدەنـــگ  و  هـــاوكار  ئاییـــن،  مینبەرەكانـــی  و 
بیـــن بـــۆ پێگەیاندنـــی رۆڵەكانمـــان بـــە شـــێوەیەكی 
تەندروســـت و لەســـەر بـــاوەڕی بـــەرزی كوردایەتـــی و 
دابونەریتـــە كۆمەڵایەتییـــە جوانەكانـــی كـــوردەواری، 
بواریـــش نەدەیـــن كـــە هیـــچ فكرەیەكـــی توندوتیـــژ 

ــدات. ــەر هەڵبـ ــە سـ ــاو كۆمەڵگـ لەنـ

گەنج و خۆشەویستیی 
نیشتمان

هەروەهـــا دەبـــێ حكومـــەت لـــە رێـــی دامودەزگاكانیـــەوە 
بـــەردەوام خولـــی پێگەیانـــدن و فێركـــردن و راهێنانـــی 
ـــەوە و  ـــۆ بكات ـــنبیری و زانســـتییان ب ـــەری و رۆش هون
زیاتـــر پـــەرە بـــە بـــواری وەرزش و هونـــەر و خوێندنـــەوە 
و كولتـــوور بـــدا و نەوەیـــەك بهێنێتـــە پێشـــەوە كـــە 
و  هەبـــێ  ژیاندۆســـتانەیان  جوانـــی  رۆئیایەكـــی 
ــدا  ــوێ، لەهەمانكاتیشـ ــۆش بـ ــان خـ ــتمانی خۆیـ نیشـ
شـــانۆ  زیاتـــری  هۆڵـــی  بـــن،  بەهرەمەنـــد  لێـــی 
بـــۆ  ســـمیناریان  و  كـــۆڕ  و  وەرزش  و  ســـینەما  و 
بـــۆ  بەردەوامیـــان  راهێنانـــی  و  خـــول  و  بكرێنـــەوە 
بكرێـــت، هەروەهـــا حكومـــەت دەبـــێ ســـتراتیژێكی 
بەهێـــزی هەبـــێ بـــۆ نەهێشـــتنی هەمـــوو دیاردەیەكـــی 
زیانبەخـــش لەنـــاو كۆمەڵگـــە، لـــە ســـەكۆ و مینبـــەری 
ــتمانی  ــتان نیشـ ــە كوردسـ ــدا )كـ ــوو ئایینەكانیشـ هەمـ
پێكەوەژیانـــی ئایینـــەكان و پێكهاتـــە جیاوازەكانـــە( 
و  پێكەوەژیـــان  و  ئاشـــتی  و  برایەتـــی  رۆحـــی 
ــدرێ و  ــێ بـ ــری پـ ــی زیاتـ ــتمانپەروەری گرنگیـ نیشـ
هەمـــوو توندوتیـــژی و توندڕەوییـــەك رەت بكرێتـــەوە.
ــدا  ــان لەبەردەمـ ــۆیەكی روونیـ ــان ئاسـ ــەر گەنجـ ئەگـ
بـــواری  لـــە  پێگەیاندنیـــان  دەرفەتـــی  و  هەبـــێ 

هونـــەرە جوانـــەكان بـــە گشـــتی و رۆشـــنبیری و 
ــەو وزە  ــەوا ئـ ــووری و كاردا هەبـــێ، ئـ وەرزش و ئابـ
چالاكـــەی گەنجـــان دەچێتـــە خزمەتـــی ئاوەدانـــی 
وڵات و گەشـــەكردن و داهێنـــان، ســـەرەنجام وڵات 
پێشـــدەكەوێ و ژیانـــی كۆمەڵگـــەش ئـــارام و پـــڕ 

دەســـتكەوت دەبـــێ.
لـــەوە  زۆر  دەبـــێ  گەنجـــان  خۆشـــیانەوە  لای 
رۆشـــنبیرتر و چاوكراوەتـــر بـــن كـــە بـــە فكـــرەی 
لـــە  و  خۆیـــان  لـــە  زیـــان  نەخـــۆش  و  پـــووچ 
هاووڵاتیـــان و نیشـــتمانەكەیان بـــدەن. ئەگەرچـــی 
وەك لەســـەرەوەش ئامـــاژەم پێـــدا، ئـــەم دیاردەیـــە لەنـــاو 
گەنجانـــی ئێمـــە و لـــە وڵاتەكەمـــان زۆر كـــەم و 
دوورە، بـــەڵام ئەگـــەر تاكـــە یـــەك حاڵەتیـــش رووبـــدا 
زۆرە و پێویســـتە هەموومـــان پێكـــەوە بەرەنـــگاری 
ناحـــەزان و تونـــدڕەوان ببینـــەوە، هەموومـــان پێكـــەوە 
كار بـــۆ پارێـــزگاری لـــە نیشـــتمان و گەشـــەپێدانی 
بكەیـــن، دەبـــێ رۆڵەكانمـــان بـــە گیانـــی نەتەوەیـــی 
و نیشـــتمانپەروەری گـــۆش بكەیـــن، بـــۆ ئـــەوەی 
ـــۆ كوردســـتان و  ـــێ دەربچـــێ ب ـــان ل ـــزەری بەهێزی پارێ

كۆمەڵگەكەمـــان. ئارامیـــی 

فەرهەنگ غەفوور

ری
ونە
ه

53 ژمارە )1181(  2018/8/7

ری
ونە
ه



ژمارە )1181(  542018/8/7

ری
ونە
ه

دیمی لۆڤاتۆ كەوتەوە نەخۆشخانە
دوای ئـــەوەی دیمـــی لۆڤاتـــۆی كچـــە گۆرانیبێـــژی ناســـراوی ئەمریكـــی بـــۆ ماوەیەكـــی زۆر 
لـــە بەكارهێنانـــی مـــاددەی هۆشـــبەر و خواردنـــەوە كهولییەكانـــی دوور كەوتبـــۆوە، بـــەم 
ـــی بڕێكـــی  ـــە هـــۆی بەكارهێنان ـــد ب ـــۆ رایگەیان ـــاوی لۆڤات ـــە ن ـــك ب ـــە گوتەبێژێ دوایی
ـــەوە،  ـــە نەخۆشـــخانە ماوەت ـــد رۆژێـــك ل ـــۆ مـــاوەی چەن ـــادی هیرۆییـــن لۆڤاتـــۆ ب زی

ـــوو. ـــر ب ـــاری تەندروســـتی ناجێگی ـــەوەی ب دوای ئ
ـــە بەیاننامەیەكـــدا دووپاتـــی كـــردوەوە كـــە: ئێســـتا تەندروســـتی  ســـەرچاوەكە ل
لۆڤاتـــۆ زۆر باشـــە و لـــە پەیامێكـــدا سوپاســـی هەمـــوو ئـــەو كەســـانەی كـــردووە 
كـــە هاوخەمـــی و هاوســـۆزیی خۆیانیـــان بـــۆی دەربـــڕی و نوێژیـــان بـــۆی 
كـــردووە و هیـــوای چاكبوونەوەیـــان بـــۆ خواســـتبوو، ســـەرچاوەكە ئەوەشـــی 
روونكـــردەوە كـــە چەندیـــن هەواڵـــی نادروســـت دەربـــارەی تەندروســـتیی 
هەوڵێكـــی  و  نادروســـت  بـــە  هەواڵەكانـــی  و  بڵاوكراونەتـــەوە  لۆڤاتـــۆ 
داڕێـــژدراو بـــۆ لەكەداركردنـــی ناوبانگـــی ئـــەو ئەســـتێرەیە وەســـف كـــرد.
بـــۆ  ســـاڵ  تەمـــەن 26  لۆڤاتـــۆی  دیمـــی  كردنـــە  بـــاس  شـــایەنی 
ـــاددە  ـــی م ـــەكان و بەكارهێنان ـــەوە كهولیی ـــە خواردن ـــاوەی شـــەش ســـاڵ ل م
هۆشـــبەرەكان دوور كەوتبـــۆوە و بـــەم بۆنەیـــە بـــەر لـــە چەنـــد مانگێـــك 
ئاهەنگێكـــی تایبەتـــی ئەنجامدابـــوو، بـــەڵام بـــەم دواییـــە بـــە هـــۆی بەكارهێنانـــی 
بڕێكـــی زیـــادی هیرۆییـــن بـــۆ ماوەیـــەك تەندروســـتی ناجێگیـــر بـــوو و بـــۆ مـــاوەی 

چەنـــد رۆژێـــك لـــە نەخۆشـــخانە خەوێنـــدرا.

ئیشواریا رای: سەلمان خان بۆ من كابووس بوو 
شاجوانی  و  بۆڵیۆد  ئەستێرەی  رای  ئیشواریا  ماوەیەك 
لە  بۆڵیۆد  ئەستێرەی  خانی  سەلمان  و  جیهان  پێشووتری 
پەیوەندییەكی خۆشەویستیدا بوون و باسی سەر زاری میدیاكان 
بوون، بەڵام چیرۆكەكەیان تراژیدییانە كۆتایی هات و ئیشواریا 
ناچار بوو ژیانی هاوسەرێتی لەگەڵ كوڕی ئەمیتاب باتشان 

پێك بهێنێت.
لەسەر  كاریگەریی  ئێستاش  تا  پەیوەندییە  ئەم  پێدەچێت 
ئیشواریا مابێت، چونكە بەم دواییە لە دیمانەیەكدا رایگەیاند 
كە ئەو ماوەیەی ژیانی وەك كابووس وایە كە هەرگیز لە یادی 
ناكات و ئامادە نییە بە هیچ شێوەیەك لەگەڵ سەلمان خان كار 
بەوەش  ئاماژەی  بێت،  هەرچەندێك  نرخەكەی  ئەگەر  بكات، 
كرد كە لە ساڵی 2003 بەیاننامەیەكی تایبەتی سەبارەت بە 

پەیوەندییەكەیان بڵاو كردەوە.
لە ماوەی پەیوەندییەكەیان كە لە ساڵی 1998 دەستیپێكرد 
سانام(دا  شۆكی  دایل  )هۆم  فیلمی  لە  ئیشواریا  و  سەلمان 
كاریان كرد كە لە دەرهێنانی سانجای لیلا بهنسالی بوو، لەم 

بۆیە هەموو  دەركەوتن  بۆڵیۆد  باشترین دوانەی  وەك  فیلمەدا 
لایەك تێبینی گونجانی ئەم دووانەیان دەكرد لە دەرەوەی كاری 
هونەریدا و بوونە باسە سەر زوبانەكان، بەڵام لە ساڵی 2001 
ئیشواریا  كاتێك  بوو  ناخۆش  زۆر  پەیوەندییەكەیان  كۆتایی 
رایگەیاند سەلمان خان دەستدرێژی جەستەیی كردۆتە سەری، 
 2003 ساڵی  لە  ئیشواریا  هات،  كۆتایی  شێوەیەش  بەم 
راگەیاند،  خۆی  جیابوونەوەی  و  بڵاوكردەوە  بەیاننامەیەكی 
بەرگەی  ماوەیەدا  هاتبوو:لەو  بەیاننامەكەدا  لە  هەروەها 
ئالوودەبوون و رەفتار و قسە نەشیاوەكانی گرتووە و وەك هەر 
پەیوەندییەكەم  دەگرێت  خۆی  لە  رێز  كە  دیكە  ئافرەتێكی 

كۆتایی پێهێنا.
هەر لە بەیاننامەكەدا ئیشواریا پەیوەندییەكەیان بە كابوس 
پەیوەندییەكەمان  كە  خوا  بۆ  سوپاس  دەڵێ:  دەكات  وەسف 
كۆتایی هات، هەروەها لەپێناو خۆشگوزەرانی و عەقڵیەت و 
شێوەیەك  بە هیچ  داوە  بەڵێنم  خانەوادەكەم  و  كەرامەتی خۆم 

چیتر لەگەڵ سەلمان خان كار نەكەم.

دۆتمیر: 
مافی هونەرمەندی كورد بە هیچ شێوەیەك ناپارێزرێ

دۆتمیر نازێ یەكێكە لەو كچە بەهرەمەندانەی رۆژهەڵاتی كوردستان كە ئێستا لە سەرەتای كاروانی هونەرییە 
و سەرەڕای بچووكیی تەمەنی، بەڵام بەو كارانەی پێشكەشی كردوون، شوێن پەنجەی دیارە و ئەگەر بەردەوام 

بێت لە داهاتوودا دەبێتە یەكێك لەو ئافرەتە هونەرمەندانەی كە خزمەت بە هونەری رەسەنی كوردی دەكەن.
دۆتمیر خەڵكی شاری ورمێ-ی رۆژهەڵاتی كوردستانە و ئێستا لە ئەوروپا ژیان بەسەر دەبات، 

سەبارەت بە هەڵبژاردنی تێكستی گۆرانییەكانی ئاماژە بەوە دەكات كە لە هەڵبژاردانی هەر كارێك پرس و 
راوێژ بە كەسانی شارەزای بواری هونەری دەكات و لەم بارەوە دەڵێ:

من لە سەرەتای كاروانی هونەریدام و تا ئێستا خۆم هێشتا بە منداڵ دەزانم لە نێو گۆڕەپانی 
هونەری كوردیدا، بۆیە لە هەموو كاری هونەریمدا پرس بە كەسانی شارەزای بواری هونەری 
كوردی دەكەم، سەبارەت بە هەر گۆرانییەك كە لە چ ئاستێكدایە و تا چەند لەگەڵ دەنگی 

من دەگونجێت، بەتایبەتی ئەوانەی تەمەنێكیان لەو بوارە بەسەر بردووە و شارەزای 
تەواویان لە ئاوازدانان هەیە، سەبارەت بە تێكستی گۆرانییەكانیش، من ئەوانە هەڵدەبژێرم 

كە خۆمی تێدا ببینمەوە و بزانم چۆن لەلایەن جەماوەرەوە پێشوازی لێ دەكرێ، بەڵام 
سەرەڕای ئەوەی راوێژ بە كەسانی شارەزا دەكەم.

سەبارەت بە پاراستنی مافی هونەرمەندانی كورد وەك هونەرمەندانی هەموو وڵاتان 
و پێشێل نەكردنی دۆتمیر دەڵێ: 

بۆ هەموو لایەك ئاشكرایە كە مافی هونەرمەندی كورد بە هیچ شێوەیەك 
ناپارێزرێ لە هەموو روویەكەوە، هەروەها كەسانێك هەن ئەگەر بیانەوێ كەسێك پێش 
بخەن، ئەوا بە هەموو شێوەیەك یارمەتی دەدەن و لە بەرامبەردا كەسانی دیكە ژێر 
دەخەن، من نازانم ئەمە لە بەرامبەر چییە، بەڵام ئەو جۆرە كارانە بوونیان هەیە، 

من وەك دۆتمیر تا ئێستا نە سەر خراوم، نە ژێر خراوم و لە قۆناغێكی دیاریكراوی 
هونەریدام.

گرووپی هەڵپەڕكێی كەركووك
گرووپێك لە چوار نەتەوەی جیاوازدا
گرووپی هەڵپەڕكێی كەركووك، لە 9 كچ و 9 كوڕ پێكدێت، لە ساڵی 2005ـیشەوە دامەزراوە، لە دەستپێكیشدا 
چەندین پڕۆژە و بەرهەمی ناوازەی لە شارەكانی كوردستان پێشكەش كردووە، لە ساڵی 2009 ـەوەش تا هەنووكە، 
بە هەماهەنگی لەگەڵ سەنتەری هونەردۆست لقی كەركووك بەردەوامن، وەك )محەمەد دزەیی( سەرپەرشتیار و 
بەڕێوەبەری سەنتەر و گرووپەكە دەڵێت: لە ماوەی دامەزراندنی گرووپەكەمان چەندین دەستكەوتی گەورەمان لە 
وڵاتانی دنیا بەدەست هێناوە و دیارترین تابلۆش كە شانازی پێوە دەكەین، تابلۆی گەرمیانە و لە گرووپەكەشماندا 

تەنیا كورد نابینرێت، بەڵكو كورد و عەرەب و توركمان و مەسیحی بەشدارن.
 گرووپی هەڵپەڕكێی كەركووك لە كوردستان مۆڵەتی فەرمی لە سەرەتای 2005 وەرگرتووە، بە شاكارە جوانەكانی 
خۆی وەك گرووپێكی هونەری جوان ناساندووە، بەتایبەت لە میانی جەژنەكانی نەورۆز و سەركەوتنەكانی گەلی 
كورد كە وەك یەكێك لە دیارترین گرووپە هونەرییەكان بە شایی و هەڵپەڕكێ و جلی رەسەنی كوردییەوە كچان و 
كوڕانی ئەو گرووپە خزمەتی هونەرییان كردووە، لە سەرتاسەری عێراقیشدا بوونەتە جێی سەرنجی ئامادەبووانی 

هۆڵەكان.

بە  تا ئەمڕۆشی لەگەڵدابێ، حكومەت  بۆ نەگرتوون و 
هیچ شێوەیەك هاوكارییانی نەكردووە.

لە بارەی ئەوەی كێ سەرچاوەی دارایی ئەو گرووپە 
راشكاوانە  دزەیی(  )محەمەد  دەكات؟،  دابین  هونەرییە 
بۆ  مووچە  هەولێر  لە  سویدی  »سەنتەری  دەڵێت: 
ئەندامانی گرووپەكەمان دابین دەكات و هەمیشە پاڵپشتی 
بێ،  لە كوردستان  دەكات، چ  پڕۆژە هونەرییەكانمان  لە 
لە  ئەوان  چونكە  كوردستان،  هەرێمی  دەرەوەی  لە  چ 
مەبەستمان  تاكە  ئێمە  كە  تێدەگەن  ئێمە  ئامانجی 
هونەرییەكاندا  پڕۆژە  و  فیستیڤاڵ  لە  بەشداربوون  لە 
نایەنە  لایەنێك  هیچ  بەڵام  گەلەكەمانە،  سەركەوتنی 
پێشەوە بۆ دەستگرتنی كچان و كوڕانی ئێمە تا بتوانین 

وەك گرووپێكی نموونەیی لە وڵاتانی دنیا بناسرێین.
دیارترین كارە هونەرییەكانمان

هەڵپەڕكێی  گرووپی  ئەو  هونەرییەی  بەرپرسە  ئەو 
بە  شانازی  هەمیشە  »ئێمە  دەڵێت:  كەركووك 
سەركەوتنەكانی خۆمان دەكەین، كە لە ماوەی رابردوودا 
و... ئێران  پۆلۆنیا،  )جۆرجیا،  وڵاتانی  لە  بەشداربووین 
نوێمان  دەستكەوتێكی  یەكێكیاندا  هەر  لە  كە  هتد(، 
سەرسام  وڵاتانیشمان  زۆربەی  تەنانەت  هێناوە،  بەدەست 
واشمان  و  كوردییەكان  هونەرییە  شاكارە  بە  كردووە 
لێكردوون كە لە تەواوی فیستیڤاڵ و كارە هونەرییەكاندا 
پێیانوایە  ئەوان  چونكە  بكرێین،  بانگهێشت  فەرمی  بە 
جیاوازە  تەواو  ئێمە  گرووپەكەی  هونەرییەكانی  جووڵە 
لە  ئێمە  كەلتوورەوە  رووی  لە  راستە  دیكە،  وڵاتانی  لە 
خۆماندا  هونەری  لە  بەڵام  نزیكین،  نەتەوەیەكەوە  چەند 
لە كەس ناچین، توانای رادەبەدەری كچان و كوڕانی ئەو 
گرووپەش بووەتە جێگەی باسی ئەو وڵاتانەی كە تێیدا 
پڕۆژە  دەڕواننە  سەرسامییەوە  بە  هەمیشە  بەشداربووین، 

هونەرییەكانی ئێمە.«
كرد،  بەپێز  تابلۆیەكی  بۆ  ئاماژەی  دواوتەیدا  لە 
تابلۆیەكی  كە  گەرمیان(،  )تابلۆی  ناوە:  ناویان  كە 
هونەری و جوانی ئەوانە و لە زۆربەی فیستیڤاڵ و كارە 
هونەرییەكانیشدا نمایشیان كردووە، بەمەش ناوێكی جوانی 

پێشكەش بە خەڵكی وڵاتانی دیكە كردووە.

جگە لە هەڵپەڕكێ شانۆ و موزیكیش دەبینرێت!
دیارە ئەوان تەنیا گرووپێكی شایی نین، بەڵكو لە چەند 
دزەیی(  )محەمەد  كاردەكەن.  هونەردا  دیكەی  بوارێكی 
دەخاتە سەر  تیشك  هونەر دۆست  بەڕێوەبەری سەنتەری 
دەڵێت:  و  گرووپەكەی  دامەزراندنی  سەختی  رۆژانی 
»متمانەی زۆرمان بە كچان و كوڕانی ئەو گرووپە هەیە 
لە میانی بەشداربوون لە فیستیڤاڵ و كارە هونەرییەكاندا 
بەتایبەت ئافرەتێك كە بە پێشەنگی دەزانم لە گرووپەكە 
نێو  لە  پێشەنگە  ئەویش )زەینەب شوان(ـە، كە هەمیشە 
ئێمە  خۆشحاڵییە  جێگەی  ئەوەی  گرووپەكەدا،  كچانی 
تەنیا لە یەك بواردا خزمەت بە هونەر ناكەین، بەڵكو لە 
بەشدارین  شێوەشدا  و  و موزیك  و كۆرس  و شیعر  شانۆ 
بەدەست  بوارەكاندا  گشت  لە  زۆریشمان  دەستكەوتی  و 

هێناوە.«
بۆ  توانیویەتی  كەركووك  هەڵپەڕكێی  گرووپی 
كوردستان  هەرێمی  لە  پێكەوەژیان  كەلتووری  نیشاندانی 
و  كورد  و  عەرەب  نەتەوەكەی  چوار  هەر  لە  هەوڵیداوە 
توركمان و مەسیحدا پێك بهێنرێت، كە هەر یەكەوە جۆرێك 
لە جلوبەرگی تایبەت بە خۆیان هەیە، هەروەها لە كاتی 
چوار  هەر  كەلتووری  و  هونەر  هونەرییەكاندا  نمایشە 
نەتەوە دێـتە بەرچاو، كە ئەمەیش جێگەی دەستخۆشییە 
بە  تێكەڵ  جیاواز  نەتەوەی  چوار  هونەری  بتوانرێت  كە 
لە  كە  دەگەیەنێت  ئەوە  مانای  ئەمەیش  بكرێت،  یەكتر 
بە قسە  تەنیا  پێكەوەژیان  هەرێمی كوردستان كەلتووری 
نییە، بەڵكو بە بەڵگە لە گشت جومگەكانی ژیاندا بوونی 
هەیە و تەنانەت خۆی خزاندووەتە نێو كۆڕی هونەریشەوە، 

كە رەنگێكی جوانی بە هونەر بەخشیوە.
پێویستمان بە ئاوڕلێدانەوەی زیاترە

هونەریەیە،  گرووپە  ئەو  نیگەرانیی  جێگەی  ئەوەی 
حكومەتی  و  كوردستان  هەرێمی  حكومەتی  كە  ئەوەیە 
نایانتوانیوە  لەدەستە  كەركووكی  پارێزگای  كە  ناوەندیش 
ئەو گرووپە  بۆ  دیاریكراو  پارەیەكی  بڕە  یان  بودجەیەك، 
گرووپەكە  بەڕێوەبەری  وەك  بكەن،  تەرخان  هونەرییە 
ئازارەكانی  باسی  نزیكەوە  لە  جارێك  چەند  باسیكرد، 
خۆیان بۆ لایەنی پەیوەندیدار كردووە، بەڵام كەس گوێی 


